
	1.
	ՀՀ առողջապահության նախարարություն

2017-02-09

№ԼԱ/1354-17գրություն
	1.Նախագծի հավելվածի 3-րդ կետով տրվող «դիտանցման»՝ սահմանումը առաջարկվում է լրամշակել, հաշվի առնելով ՀՀ կառավարության 2009 թվականի փետրվարի 19-ի N 276-Ն որոշմամբ հաստատված հավելվածի 2-րդ կետը, ըստ որի՝ «Հողերի մոնիթորինգը ներառում է հողերի բաղադրության և կառուցվածքի քանակական և որակական ցուցանիշների նկատմամբ տեղեկատվության ստացումը (ակնադիտարկումների, այդ թվում` հողային պրոֆիլի ուղղաձիգ ուսումնասիրությունների և գործիքային չափումների (լաբորատոր ուսումնասիրությունների) միջոցով), հավաքագրումը, մշակումը, գնահատումը և տվյալների հիմնապաշարների (բազայի) վարումը:» և 4-րդ կետը՝ «Հողերի մոնիթորինգի խնդիրներն են՝ 1) հողերի վիճակի ուսումնասիրությունը, գնահատումը և դրա փոփոխության ժամանակին բացահայտումը, այդ փոփոխությունների կանխատեսումը և բացասական գործընթացների հետևանքների կանխարգելումը»:
2.Հավելվածի 9-րդ կետի 7-րդ ենթակետում նշված «պոչամբարի հարակից տարածքի» արտահայտությունը առաջարկվում է հստակեցնել, իսկ «խմելու ջրի ջրամատակարարման համակարգերում» բառերը փոխարինել «խմելու  ջրամատակարարման համակարգերի ջրառներում» բառերով: 
3.Նույն կետի 13-րդ ենթակետում «նախազգուշացման» բառը փոխարինել «կանխարգելման» բառով:
4.Հավելվածի 11-րդ կետի 7-րդ ենթակետում «ստորերկրյա ջրերում» բառերից հետո ավելացնել «խմելու ջրի ջրամատակարարման համակարգերի ջրառներում» բառերը և հստակեցնել «ագրեսիվ ջրերի» բառերը:

5.Հավելվածի 12-րդ կետը՝ «Իրականցվում են փոշեզատման, վթարների, միջադեպերի և դժբախտ պատահարների տեխնիկական պատճառների ուսումնասիրություններ և ներկայացվում առաջարկություններ  այդ պատճառների վերացման համար:» միջոցառումը պետք է վերաբերվի ոչ միայն  լցակույտերի, այլ նաև պոչամբարների դիտանցմանը:
6.Հավելվածի 28-րդ կետի երկրորդ պարբերությունը անհրաժեշտ է խմբագրել և հստակեցնել՝ ինչ «նախագծման փուլի» մասին է նշվում: 
7.Հավելվածի աղյուսակ 1-ը առաջարկվում է լրամշակել, հաշվի առնելով         ՀՀ կառավարության 2014 թվականի  սեպտեմբերի 4-ի  նիստի N 37 արձանագրային որոշմամբ հաստատված արձանագրային որոշման Հավելված N 1-ը, որում ներկայացվում են մշտադիտարկումների տեսակները: Օրինակ՝ բաց ջրամբարների համար, արձանագրային որոշմամբ հաստատված Հավելված N 1-ում, բացի աղյուսակում նշված ցուցանիշներից, առաջարկվում է կատարել մկնդեղի, պղնձի մոլիբդենի, նիկելի, ցինկի հետազոտություններ:
8.Հավելվածի
35-րդ կետում «կախված մասնիկների» բառերից հետո առաջարկվում է  ավելացնել «(աէրոզոլային մասնիկներ<10 և 2.5 մկմ) » բառերը:
	1. 1.Ընդունվել է
2.Ընդունվել է
3. Ընդունվել է

4. Չի ընդունվել 
5. Ընդունվել է
6. Չի ընդունվել
7. Ընդունվել է
8. Ընդունվել է
	1.  Նախագծի լրամշակված տարբերակի հավելվածի 3-րդ կետը ներկայացված է նոր խմբագրությամբ:
2. Նախագծի լրամշակված տարբերակի հավելվածի 13-րդ կետի 10-րդ ենթակետը  ներկայաց​ված է նոր խմբագրությամբ:

3. Նախագծի լրամշակված տարբերակի հավելվածի 13-րդ կետի 16-րդ ենթակետում  կատարվել է համապա​տասխան փոփոխություն:
4. Առաջարկը նախագծի լրամշակված տարբերակի հավելվածի 15-րդ կետի 10-րդ ենթակետին է վերաբերում:  Հարկ է նշել, որ «Խմելու ջրի ջրամա​տակարարման համակար​գերի ջրառ​ները» մասնավոր դեպք է, և այն ներառված է մակերևութային և ստոր​երկրյա ջրերի մեջ:  «Ագրեսիվ ջրերը» հանրա​ճանաչ հասկացություն է-Ագրեսիվ է համարվում այն ջուրը, որը ընդունակ է լուծելու ապարները, քայ​քայելու մետաղը, բետոնը և քարը: Երբ ջրի pH-ի մեծությունը լինում է 4-6,5 սահմաններում այն համար​վում է ագրեսիվ:

5.  Նախագծի լրամշակված տարբերակի հավելվածի 13-րդ կետը լրացվել է նոր՝ 17-րդ ենթակետով: 
6.Ընդերքօգտագործման թափոնների օբյեկտները կառուցվում են նախագծի հիման վրա, որը հանքար​դ​յունահանման նախագծի մի մասն է կազմում: Վերջի​նումս ներառված են նաև շրջակա միջավայրի ազդե​ցության գնահատականը, այդ թվում` բնապահպանա​կան կառավարման պլանը և մշտադի​տարկումների ծրագրերը:
7. Աղյուսակ 1-ում լրացվել են՝ As, Cu, Mo, Ni, Zn տարրերը:
8. Նախագծի լրամշակված տարբերակի հավելվածի 42-րդ կետում կատարվել է համապա​տասխան լրացում:

	2.
	ՀՀ արտակարգ իրավիճակների նախարարություն
2017-02-14

№1/06.2/1293-17 գրություն
	1. «Ընդերքօգտագործման թափոնների օբյեկտներում դիտանցման իրականացման կարգը սահմանելու մասին» Հայաստանի Հանրապետության կառավարության որոշման նախագծով (այսուհետ՝ նախագիծ) հաստատված հավելվածի 4-րդ կետի 2-րդ ենթակետում «նախազգուշացումը» բառը փոխարինել «կանխարգելումը» բառով:
2. Նախագծով հաստատված հավելվածի 4-րդ կետի 4-րդ ենթակետում «գոյատևման» բառը փոխարինել «գործունեության» բառով:

3. Նախագծով հաստատված հավելվածի 6-րդ կետում «ֆիլտրացիայի օջախները» և «լվացված տեղերը» բառերը անհասկանալի են: Առաջարկում ենք սահմանել այլ կերպ:
4. Նախագծով հաստատված հավելվածի 8-րդ կետում «վերլուծության» բառը փոխարինել «ուսումնասիրության» բառով:

5. Նախագծով հաստատված hավելվածի 15-րդ կետում և ամբողջ տեքստում «դիտողական» բառը փոխարինել «դիտարկման» բառով:
6. Նախագծով հաստատված hավելվածի աղյուսակ 1-ի  վերջին սյունակում «ՍԹՔ» հապավումը փոխարինել «սահմանային թույլատրելի քանակները» բառերով և առաջարկում ենք սահմանել դրանք: 
	1.Ընդունվել է
2. Ընդունվել է
3.Ընդունվել է մասնակի
4.Ընդունելի է
5.Ընդունվել է
6.Ընդունվել է
	1. Կատարվել է համա​պա​տասխան փոփոխութ​յուն: 
2. Կատարվել է համապա​տասխան փոփոխություն:
3. Նախագծի լրամշակ​ված տարբերակի հավել​վածի  7-րդ կետում «լվաց​ված տեղերը» բառերը հան​վել են, իսկ «ֆիլտրացիայի օջախ​ները» բառերը ընդունված հասկացություն է, երբ ջուր կուտակող արհեստական կառուցված​քների թասից կամ պատվա​րից տեղի է ունենում ջրերի ներծծում՝ մեծ վտանգ  ներ​կա​​յացնելով կառույցի կա​յու​նությանը: 
4. Նախագծի լրամշակ​ված տարբերակի հավելվածի  12-րդ կետը խմբագրվել է ՀՀ բնապահպանության նախարարության և Համաշխարհային բանկի առաջարկություններ համաձայն:
5.Նախագծի լրամշակված տարբերակի ամբողջ տեքստում կատարվել է համապա​տասխան փոփոխություն:
6. Աղյուսակ 1-ի  վերջին սյունակը հանվել է: 

	3.
	ՀՀ տարածքային կառավարման և զարգացման նախարարություն
2017-02-15

№01/18.2/792-17 գրություն
	Նախագծի վերաբերյալ նախարարությունն առարկություններ և առաջարկություններ չունի:
	
	

	4.
	ՀՀ ֆինանսների նախարարություն
2017-02-15

№  01/11-1/2313-17 գրություն
	Նախագծի 1-ին կետով սահմանվող հավելվածն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 2-րդ մասի պահանջներին, համաձայն որի՝ բաժիններն ու գլուխներն ունեն վերնագրեր և համարակալվում են արաբական կամ հռոմեական թվանշաններով:


	Ընդունվել է
	 Կատարվել է համապա​տասխան համարակալում:

	5.
	ՀՀ բնապահպանության  նախարարություն

2017-02-16
№  1/05.1/10315-17
գրություն
	1.Նախագծի 1-ին կետով սահմանված հավելվածի (այսուհետ՝ հավելված)՝ 

1.1 - 4-րդ կետի 4-րդ ենթակետի «գոյատևման» և 15-րդ կետի «անմիջական» բառերը նպատակահարմար է փոխարինել համապատասխանաբար՝ «գործունեության» և «անմիջապես» բառերով,
1.2 - 7-րդ կետը ամբողջովին խմբագրման կարիք ունի,

1.3 - 8-րդ կետը խմբագրել հետևյալ կերպ՝ «25 տարուց ավելի շահագործման մեջ եղած պոչամբարների կառուցվածքները 5 տարին մեկ պետք է ենթարկվեն համալիր հետազոտության՝ գնահատելով ամրությունը, կայունությունը և շահագործման հուսալիությունը: Կառուցվածքների նյութերի ու դրանց հիմքերի փաստացի ֆիզիկամեխանիկական բնութագրերի հիման վրա, անհրաժեշտության դեպքում (նախավթարային վիճակի նշանների առկայություն) կառուցվածքները արտահերթ կարգով ենթարկվում են վիճակի համալիր հետազոտության:»,
1.4 -10-րդ կետը հստակեցման կարիք ունի, քանի որ նախագծից պարզ չէ, թե լցակույտերի ձևավորումը, շահագործումը և պահպանումը համաձայն որ նախագծի պետք է իրականացվի,

1.5 - 30-րդ կետում «որի պարբերականությունը որոշում է ինքը» հանել կամ սահմանել պարբերականությունը,

1.6 - 34-րդ և 35-րդ կետերը անհրաժեշտ է խմբագրել և հստակեցնել
1.7 - 38-րդ և 39-րդ կետերի «կենսաբազմազանության»  բառն անհրաժեշտ է հանել, քանի որ «բուսական աշխարհի կենսաբազմազանություն» հասկացությունը սխալ է՝ համաձայն «Բնության հատուկ պահպանվող տարածքների մասին» ՀՀ օրենքի կենսաբանական բազմազանությունը   ցամաքային, օդային և ջրային էկոհամակարգերի բաղադրիչներ համարվող կենդանի օրգանիզմների տարատեսակությունն է, որը ներառում է բազմազանությունը տեսակի շրջանակներում, տեսակների միջև և էկոհամակարգերի բազմազանությունը, 
1.8 - 45-րդ և 46-րդ կետերի 2-րդ ենթակետերն խմբագրման կարիք ունեն, քանի որ «միջազգային պայմանագրերի ազդեցության տակ»  բառերն իմաստային առումով սխալ են:

2. «Դիտանցում ընդերքօգտագործման թափոնների օբյեկտների մթնոլորտային օդի նկատմամբ» բաժնում անհրաժեշտ է հստակեցնել, թե  դիտարկումներն ինչ  պարբերականությամբ են իրականացվելու:

3.«Դիտանցում ընդերքօգտագործման թափոնների օբյեկտների հողերի և ազդեցության տարածքների հողերի նկատմամբ» բաժինը խմբագրել հետևյալ կերպ՝
3.1 «Ընդերքօգտագործման թափոնների օբյեկտների հողերի և ազդեցության տարածքների հողերի դիտանցման նպատակը ՀՀ բնապահպանական օրենսդրությամբ, ստանդարտներով, թույլտվություններով և նախագծային փաստաթղթերով սահմանված պահանջների կատարման հսկողությունն է: 

3.2 Դիտանցումն իրականացվում է թափոնների օբյեկտների կառավարման պլաններում նախանշված շրջակա միջավայրի վրա հնարավոր ազդեցությունների կանխարգելման նպատակով և իրականացվում է նախապես ընտրված նմուշառման վայրերում, ըստ հստակ սահմանված դիտանցման ցուցանիշների և դիտանցման հաճախականության:

3.2 Հողերի աղտոտման գնահատման չափանիշ ընդունվում է աղտոտող նյութերի սահմանային թույլատրելի քանակները, իսկ այդպիսիների բացակայության դեպքում ֆոնային մեծությունները:

3.3 Դիտանցումը պետք է իրականացվի միասնական տեղեկատվական և մեթոդական հիմքով, ինչը կապահովի համադրելիությունն ու համապատասխանությունն այլ պետական մոնիթորինգի համակարգերի դիտարկումների արդյունքների հետ:

3.4 Դիտանցման արդյունքում ստեղծվում է տվյալների բազա` շտեմարան, որտեղ պարբերաբար գրանցվում են դիտարկման արդյունքները:»
4.Անհրաժեշտ է սահմանել ՀՀ պետական կառավարման մարմիններին դիտանցման արդյունքների ներկայացման պահանջը:
5. Հավելվածի բաժիններն անհրաժեշտ է համարակալել
	1.1. Ընդունվել է 
1.2. Ընդունվել է
1.3. Ընդունվել է
1.4. Ընդունվել է     
1.5. Ընդունվել է
1.6. Ընդունվել է
1.7. Ընդունվել է
1.8. Ընդունվել է
2.Ընդունվել է

3.Ընդունվել է

4.Ընդունելի է
5. Ընդունվել է 
	1.1. Նախագծի լրամշակ​ված տարբերակի հավելվածի  4-րդ կետի 4-րդ ենթակետում և  18-րդ կետում  կատարվել է համապատասխան  փոփոխություն:
1.2. Նախագծի լրամշակ​ված տարբերակի հավելվա​ծի 9-րդ կետը ներկայացվել է նոր խմբագրությամբ:
1.3.  Նախագծի լրամշակ​ված տարբերակի հավել​վածի 12-րդ կետը խմբագր​վել է՝ հաշվի  է առնելվով նաև Համաշ​խար​հային բանկի առաջարկությունը:
1.4. Նախագծի լրամշակ​ված տարբերակի հավելվածի  14-րդ կետի «նախագծի» բառից առաջ  լրացվել է «լցակույտի հարթակի կառուցման» բա​ռե​րը:
1.5. Նախագծի լրամշակ​ված տարբերակի հավելվածի 37-րդ կետում  սահմանվել է մեկ շաբաթյա ժամկետ, հաշվի առնելով Համաշխարհային բանկի առաջարկությունը:
 1.6. Նախագծի լրամշակ​ված տարբերակի հավելվա​ծի  41-րդ կետը ներկա​յացվել է նոր խմբագրությամբ, իսկ 42-րդը՝խմբագրվել   ՀՀ առողջապահության նախարարության և Համաշ​խարհային  բանկի  առա​ջարկությունների համա​ձայն:
1.7. Նախագծի լրամշակ​ված տարբերակի հավելվածի  48-րդ և 49-րդ կետերից հանվել է «կենսաբազմազանություն»
բառը:
1.8. Նախագծի լրամշակված տարբերակի հավելվածի 55-րդ կետից հանվել է 2-րդ ենթակետը, իսկ 56-րդ կետից «միջազգային պայմանագրերի ազդե​ցության տակ» բառերը:
2.Համաշխարհային բանկի առաջարկության հիման վրա սահմանվել է դիտանցման իրականաց​ման պարբերականություն:
3.Նախագծի լրամշակված տարբերակի  6-րդ բաժինը ներկայացվել է առա​ջարկ​վող՝ նոր խմբագրությամբ:

4. Լրամշակված նախագծի հավելվածի 4-րդ կետի 6-րդ ենթակետում «ամփոփումը» բառից հետո լրացվել են «և հրապարակումը իր՝ ընդերքօգտագործողի  ինտերնետային կայքում» բառերը,
5.Կատարվել է համապա​տաս​խան համարակալում:

	6
	ՀՀ արդարադատության  նախարարություն

2017-03-10

№   01/14/3699-17

գրություն
	1. Նախագծի հավելվածի 5-րդ կետում «լցակույտերի» բառից առաջ անհրաժեշտ է լրացնել «արտադրական» բառը, իսկ «ազդեցության» բառից առաջ լրացնել «շրջակա միջավայրի» բառերը՝ նկատի ունենալով ՀՀ ընդերքի մասին օրենսգրքի 3-րդ և 17-րդ հոդվածների պահանջները: Նույն դիտողությունը վերաբերում է նաև ամբողջ տեքստին:

2. Հավելվածի 22-րդ կետում անհրաժեշտ է հստակեցնել «և այլն» բառերը, մասնավորապես՝ կոնկրետ որ օբյեկտների նկատմամբ է իրականացվելու դիտանցումը:
3. Հավելվածի 34-րդ կետում անհրաժեշտ է հստակեցնել, թե որ իրավական ակտերով են սահմանվում աղտոտող նյութերի սահմանային թույլատրելի քանակները՝ համաձայն «Իրավական ակտերի մասին» ՀՀ օրենքի 43-րդ հոդվածի պահանջների:


	1.Ընդունվել  է 
2.Ընդունվել է

3.Ընդունվել  է  
	1. Նախագծի 5-րդ կետում լրացվել են «արտա​դ​րա​կան լցա​կույտերի (այսուհետ՝ լցա​կույտ)», «շրջա​​կա միջա​վայրի ազդեցության (այսու​հետ՝ ազ​դե​ցության)» բառա​կա​պակ​ցու​թյուններով, ուստի նա​խագ​ծի ամբողջ տեքստում լրացում կատա​րելու անհրա​ժեշտություն չկա:
2.Նախագծի լրամշակված տար​բերակի հավելվածի 27-րդ կետից «և այլն» բառը հանվել է:
3.Նախագծի լրամշակված տար​բերակի 41-րդ կետը խմբագր​վել է և հղում է արվել ՀՀ կառավա​րության 2006 թվականի փետրվարի 2-ի N 160-Ն որոշմանը:

	7.
	Համաշխարհային բանկ 

Գրությունը (անգլերեն) կցվում է:

	ՀԲ-ի առաջարկների հիման վրա նախագիծը խմբագրվել  և լրամշակվել է:  


